
Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq 
matumuuna saqqummiuppara:  
 
Naalakkersuisunut apeqqut: Namminersornerullutik Oqartussat aamma Air Greenlandip 
nunaqarfinnut avinngarusimanerusunullu timmisartuussisarneq pillugu isumaqatigiissutaat 
qaqugu pitsanngorsaavigineqassava ullutsinnut naleqqussarlugu ? 
(Inatsisartunut ilaasortaq Otto Jeremiassen, Siumut) 
 
 
Tunngavilersuut: 
Siullermik pineqarpoq timmisartuaqqap atorneqartup Bell 222-ip kinguartoorneratigut ilumut 
naapertuunnersoq timmisartorniartup nammineerluni pisuussutigisimanngikkaluarlugu najugaqar-
figinngisamini apuuffissarinngisaminiluunniit unnuisariaqassaguni eqqugaasup nammineerluni 
pisussaaffigineraa unnuiffissani nassaariniassallugu akilissallugulu – tassani pineqarluni ilaasup 
ingerlaarnermini ornitaminut apuutsigani illoqarfinnut tikinnermini aammalu illoqarfimmiit aallan-
ngitsoornermini? 
 
Ilanngullugu Naalakkersuisunut apeqqutigissavara, timmisartortartup napparsimanera pissutigalugu 
Air Greenlandip timmisartuussinissaraluani ataasiaannarani taamaatiinnartarmagit, piumasaqarfigi-
neqarsinnaannginnersut timmisartuussinissat taamak akuttutigisut eqqarsaatigalugit pisussaaffim-
minnik qanoq aaqqiissuteqarniarnersut? 
 
Taamatut apeqquteqarninni neriuutigaara nunaqarfinni avinngarusimanersunilu najugaqartut pitsaa-
nerusumik malunnaatilimmik kiffartuunneqalernissaat Naalakkersuisunit aqqutissiuunneqassasoq. 


